
Euskal Jaia

Berastegin
larunbat
honetan

BLOTALBERD o SRR SRR | i ! 4 A Ty
oo g R [ SREE - i : ) B Urepele elkarteak
; 4 | P | IR . = B antolatuta, pintxo
lehiaketa izango da

Anoetako
festetarako
egitaraua prest
dute herriko
eragileek

Txosnagunea asteburu
honetan zabalduko dute,
eta ekitaldiak datorren
asteazkenetik aurrera
hasiko dira 4

Aitziber Ibarbia, Robert Pkemboi, Ifiaki Insasuti, Matthew Kiptanui, Olatz Peon eta Iker Karrera, atzo Tolosako udaletxean eginiko aurkezpenean. IMANOL GARCIA LANDA

Markahobeak egitea
esperodaT3T proban

Igandean izango da Tolosaldeko 3 Tontorrak mendi maratoia, norabide | jagareta, bertso afaria,
aldaketaren berritasunarekin; Robert Pkemboi eta Matthew Kiptanui | musika futbola

edota dantzak osatuko

kenyarrek parte hartuko dute, eta irabazteko faborito nagusiak dira .7 | duteegitaraua /6

GazteFestak
izango dira
Ibarran,
biharhasieta
iganderabitarte

«Teologian aldaketa
handiaemanzen XV,
eta XVI.mendeetan>

Rakel San Sebastian, Maite Pefia eta Olatz Peon, herenegun, Euskal Herria plazan. ATARIA

Bakardadeari aurre
egiteko estrategia

Gipuzkoako Foru Aldundiak eta Adinberrik Hariak
estrategia aurkezteko topaketa egin dute Tolosan;
bakardadeari aurre egiten laguntzeko diseinatu dute

Erredakzioa

AzKken bi urteetan erakunde pu-
blikoekin eta gizarte antolatua-
rekin lankidetzan egindako par-
te hartze prozesuaren emaitza
da Hariak estrategia. Adinekoen
bakardadeari aurre egiten lagun-
tzeko diseinatu dute eta Tolosa-
ko Euskal Herri plazan aurkeztu
dute. Eskualdez eskualde ari
dira gizarteratzen topaketa bi-
dez eta Tolosakoa hirugarren to-
paketaizan da.

Tolosako hitzorduan hainbat
jarduera egin dituzte bakardade-
aren inguruan sentsibilizatzeko
eta elkarrizketa publikoa sortze-
ko asmoz, eta musika zein kultur
emanaldiakizan dira.

EGINDAKO LANA ITZULTZEA

Rakel San Sebastian Adinberriko
zuzendariak esan zuenez, «egin-
dakolanaitzuli nahi diegu beren
ekarpena egin duten pertsona
guztiei, eta herritar guztiak ani-
matu nahi ditugu estrategiare-
kin bat egitera, guztion artean
nahi ez diren bakardade egoerei
aurre hartu eta gainditu ahal iza-
teko». Gaineratu du estrategiak
orientatzea, konprometitzea eta
jarduera duela helburu, etalau
ibilbidetan antolatu dituztela
konpromisoak eta proiektuak
ezartzeko gomendioak eta gida-

lerroak. Bi urtetan luzatuko da
Hariak eta lehenengo zatia 2022-
2023ri dagokio. «Guztira 91 go-
mendio jaso ditugu, ikuspegi ko-
munitarioarekin, aniztasunean,
parte hartzean eta gizarteratze-
an oinarrituta, prebentziora bi-
deratuta, modu transbertsalean
etaberritzailean».

Maite Pefia Gizarte Politikako
foru diputatuak esan du Hariak
estrategia Gipuzkoako bakarda-
deen aurrean esparru estrategi-
kobat dela. «Gida gisa funtziona-
tzen duen tresna bat da, eta nahi
ez diren bakardadeen aurkako
borrokan jarduera zehatzak kon-
prometitu eta zehaztu nahi
ditu».

Hiru helburu ditu Hariak-ek:
bakardadeei buruzko elkarrizke-
tapublikoa eraikitzea, pertsonen
arteko loturak eta harremanak
indartzea, eta bakardade egoerei
aurre hartzea eta gainditzen la-
guntzea. «Azken batean, pertso-
nen bizitza hobetzea eta elkarla-
neko jarduna, kudeaketa eta go-
bernantzarako sare bat eratzea
dabilatzen duguna».

Estrategia diseinatzeko 51 per-
tsonako talde eragile bat egon da
gidari moduan, bertan erakun-
deetako eta gizarteko ordezka-
riak eta adituak egon direlarik.
Guztira 400 pertsonak baino
gehiagok parte hartu dute bi urte

hauetako parte hartze proze-
suan; Gipuzkoako 77 udal aritu
dira, 98 gizarte erakunde eta to-
kiko eragile, Osakidetzako 6 ESI,
eta 20 enpresa eta berrikuntza
zentro. «Hasierako hurbilketa
batean ikusi genuen bakardade-
en gaiari heltzeko beharra zegoe-
la. Azterlanak adierazi digu 55
urtetik gorako Gipuzkoako biz-
tanleriaren %30 inguru bakarrik
sentitzen dela, nahiz eta %5,5ak
soilik onartzen duen modu ire-
kian», azaldu du Pefiak. «Lehen
mailako erronka baten aurrean
gaude, baina aukera testuinguru
batean murgiltzen gara», gaine-
ratudu.

ATXIKIMENDU BILA

Bi urteko prozesuaren ondorio
den Hariak estrategia ez dago
itxita eta herritarren babesa eta
atxikimendu loteslea bilatzen
duela esan du Pefiak, bai modu
kolektiboan eta baita herritar be-
zala ere. «Hariak estrategiak la-
gundu nahi du lurraldea eraiki-
tzen, non pertsonek gaitasun eta
baliabide gehiago izango dituz-
ten bakardade egoeren aurrean,
lotura sozial eta afektibo esangu-
ratsuak izateko eta, horrela, par-
te hartze eta lotura handiagoak
izan ditzaten. Horretarako,
denon ahalegina da beharrez-
koan.

San Frantzisko
etaPedroTolosa
kalearen arteko
biribilgunea, prest
Bestalde, Arkaute eraikineko teilatua
berrituko du Tolosako Udalak; lanek

107.190 euroko aurrekontua dute eta
eraikina barrutik erabat berrituko dute

Erredakzioa

Martxoan hasi ziren San Fran-
tzisko pasealekuaren eta Pedro
Tolosa kalearen arteko bidegu-
rutzea biribilgune bihurtzeko la-
nak, eta amaitu dute jada.

Biribilgunea eraiki aurretik,
lanak baliatu dituzte saneamen-
du sarea berritzeko, euri uren sa-
rea eta ur beltzen sarea bereiziz.
Saneamendu lanei esker, sare
bakoitza banatu dute, euri urak
zuzenean ibaira bideratzeko eta
ur beltzak ur hondakinen arazte-
gira. Saneamendu sareko lanak
egin ahal izateko, hiru metro bai-
no gehiagoko zuloa egin dute eta
hainbat sare gurutzatu dituzte,
hala nola, telekomunikazio sare-
ak, saneamendua bera, elektrizi-
tate sarea, ur-hornidura sarea
eta argiteria publikoa. Edonola
ere, lanak iraun bitartean zerbi-
tzu guztiak martxan mantendu
dira, une oro.

Tolosako Udaletik esan dute-
nez, Tolosa Badabil Mugikorta-
sun Plan Berriaren barruan eta
planean jasotako irizpideei ja-
rraituz, oinezkoak erdigunean
jartzeko helburuarekin egin di-
tuzte eremua eraberritzeko eta
biribilgunea eraikitzeko lanak,
behin betiko irtenbidea diseina-
tuz oinezkoen ibilbideak, bide-
gorriak eta ibilgailuen zirkula-
ziorako galtzadak kontuan har-
tuta. Lanen aurretik, autoek
zuten protagonismo osoa ere-
muan 3 errailekin trafikoa bide-
ratzeko. Bidegorria espaloian ko-
katuta zegoen eta hainbat toki-
tan ere espaloiak estuak ziren
oinezkoentzat. «Orain aldiz, le-
hentasunak erabat aldatu dira
eta oinezkoak jarri dira erdigu-
nean, espaloiak zabaldu egin
dira, autoen eremua erabili da
bidegorrirako, trafikoa oztopatu
gabe. Bizikleten eta oinezkoen
kasuan, gainera, norabide ezber-
dinetan joateko aukera ere izan-
go da, autoen kontrako norabi-
dean joateko aukerarekin eta he-

rritarrek leku gehiagotatik igaro-
tzeko aukera ere izango dute»,
esan dute.

Trafiko fluxuei dagokienez, bi-
ribilgune berriari esker, autoen
joan etorriak arindu egingo dire-
la azaldu dute, «Larramendin
gertatu den moduan. Egindako
lanei esker, beraz, bide segurta-
suna eta irisgarritasuna nabar-
men hobetu dira».

Biribilgunearekin batera ingu-
ruko kaleak asfaltatu dituzte eta
Alliri auzotik San Frantziskora
errei bakarra dago orain bertako
espaloia zabaldu eta bidegorria
ere zabaltzeko. «<Eremuaren era-
berritzeak, hortaz, bizilagunen
eta herritarren bizi kalitatea eta
erosotasuna hobetuko ditu, iris-
garritasuna eta segurtasuna ho-
betzeaz gain, jasangarritasun
irizpideeijarraituz, emisioak
murriztuko direlako geldirik
dauden ibilgailuen kopurua ere
murriztearen ondorioz eta zara-
tak ere gutxitzea lortuko dela-
ko».

ARKAUTE

Bestalde, Tolosako Udala Arkau-
te eraikineko teilatua eraberri-
tzen hasi da, «egoera txarrean
zegoelako eta segurtasuna ber-
matzeko eraberritze-beharra
zuelako». Maldadun teilatua eta
estalki laua (terraza) eraberritu-
ko dituzte, eraikin baten kon-
tserbaziolan gisa. Obra zuzenda-
ritza Arretxe Aholkularitza en-
presari esleitu diote lizitazio
bidez, eta eraikuntza lana, aldiz,
1Z4 Guipuzcoa S.L. enpresari.
Lanak uztailaren 26rako amaitu-
ta egotea aurreikusten dute eta
guztira 107.190,20 euroko aurre-
kontua dute, BEZ barne.

Aurtengo aurrekontu proiek-
tuan aurreikusia dago, baita ere,
eraikina barrutik erabat berritze-
ko proiektua egitea.

Behin teilatua konpontzeko
lanak amaituta ekingo zaiola
proiektuaren idazketari azaldu
dute udaletik.

Dantza Tailerraren
urteurrena ospatzeko saioa

Larunbatean izango da goizean eta arratsaldean Leidor aretoan,
eta tailerraren 25 urteen errepasoa izango dela azaldu dute

Erredakzioa Tolosa

Tolosako Dantza Tailerreko ikas-
leek, urtero legez, ikasturte
amaierako emanaldia eskainiko
dute. Larunbatean izango da,
Leidor aretoan, eta bi saio egingo
dituzte. 12:00etan txikien baleta

(4-9 wurte) izango da, eta
18:00etan helduen balleta eta
dantza garaikidea.

Pasa den urtean ezin izan zu-
tenjaialdia egin, eta aurten Dan-
tza Tailerra hasi zeneko 25. ur-
teurrena ere ospatzen dutenez,

ikasleak eta irakasleak gogotsu
daudela esan dute, oholtza gai-
nean ikuskizuna erakutsi eta 25
urteak ospatzeko.

Prestatu dituzten dantzen bi-
dez hogeita bost urteen errepa-
soa egingo dute. Larunbateko
egun handirako egun osoko dan-
tza programa prestatu dute, eta
goizean eta arratsaldean gozatu
ahal izango da ikasleen lanaz.
Sarrerak Leidorreko leihatilan
erosi daitezke, edo bestela Tolo-
sa.eus/kultura edo Tickets.ku-
txabank.es helbideetan.

Katixa Perea tolosarrak duela
25 urte egin zion Tolosako Uda-
lari kultur etxean dantza ikasta-
roa martxan jartzeko proposa-
mena, eta mende laurden geroa-
go, Dantza Tailerrak aurrera
darrai, Perea bera gidari dela.

Olatz Peon Tolosako alkateak
urte hauetan dantza ikastaroe-
tan parte hartu duten pertsona
guztiak zoriondu ditu, bereziki
Perea irakaslea: «Leidor aretoko
oholtza gainean hazi dira gure
senideak eta guztien gidari pro-
fesional talde handi bat izan da».

Sahararren
egoerari
buruzko
dokumentala
eta hitzaldia

Erredakzioalbara

Datorren asteartean, hilaren
14an Nayua Mohamed Chej eta
Joseba Altzueta Solaren doku-
mentala eta hitzaldia izango da
Ibarrako Txontxo lokalean,
19:00etan, Tolosaldea Saharare-
kin elkarteak antolatuta. Altzue-
ta Mugarik Gabeko Langile Eta
Teknikarien elkarteko bolunta-
rioa da, eta Sahrawi Lives Matter
(sahararren bizitzek inporta
dute) lelopean Orreagatik San-
tiagorako bidea eta Irufietik Ma-
drilerakoa egin zuen korrika, eta
Sahara Maratoia irabazi zuen
2022. urtean.

Txirrindulari
Martxaegingo dute
pentsiodunek

Erredakzioa

Hego Euskal Herriko Mugimen-
du Pentsionistak Txirrindulari-
tza Martxa antolatu ekainaren
13tik 25era. Martxa Donostiatik
abiatuko da, eta Bilbo, Gasteiz,
Irufiea nahiz Baionatik igaro eta
700 kilometro egin ostean, Do-
nostian amaituko da, 13 etapa
burututa.

Mobilizazio ugari egin dituzte
eskubideak defendatzeko, bizi-
rik dagoen mugimendua dela
diote pentsiodunek, eta garbi
dute ez dutela etsiko. Kasu hone-
tan, lehenengoz antolatu dute
bizikleta martxa, eta «jai giro he-

Qt QrlQn jarrita
Urola Kostako
eta Goierriko

___I_-Iitzetan DOAN

rrikoi, alai eta aldarrikatzailean»
gutxieneko pentsioa 1080 euro
izatea, zerbitzu publikoen de-
fentsa eta zaintza lanak parteka-
tzea defendatuko dute.

Maria Luisa Lizarza eta Ifiaki
Elduaien pentsionisten mugi-
menduko kideek esan dutenez,
«egun daukaguna eustea eta ho-
betzea lortu behar dugu, ikusten
dugulako bereziki azken urtee-
tan sistema ahultzeko interesa
dagoela. Hori lortzeko langileek
baldintzak duinak izatea ezin-
bestekoa da». Herritarrak ekime-
nean nahiz ekainaren 25ean Do-
nostian egingo den ekitaldian
parte hartzera animatu dituzte.

Sarrionandiarekin,
irakurle taldearen
azken saioan

TOLOSA /7 Joseba Sarrionandia
idazlea izango dairakurle talde-
akizango duen ikasturte amaie-
rako saioko gonbidatua. Bizitzea
ezaldaoso arriskutsua?2018an
argitaratutako lana aurkeztuko
du Sarrionandiak, ohiko mo-
duan, Yurre Ugartek dinamiza-
tutako hitzorduan. Gerturatzen
den orok Sarrionandiaren libu-
ruaren inguruan sakontzeko eta
galdera zein iritziak idazleare-
kin partekatzeko aukera izango
du. Saioa kultur etxean izango
da, hilaren 16an, 19:00etan.

Ongarriketa egokia
egiten ikasteko
tailerra emango dute

AMASA-VILLABONA-TOLOSA 7/
Furgobaratzaren eskutik, Ongarri
tailerraizango da gaur Amasa-Villa-
bonako baratze parkean, 18:00eta-
tik aurrera, etadatorren asteazke-
nean, hilaren15ean, Tolosako bara-
tze parkean, 18:00etatik 19:30era.
Ongarriketa egokibat egiteko zein
ongarrierabili eta zein modutan apli-
katubehar den erakutsiko dute.Do-
akoaizango datailerra, baratzeetako
erabiltzaileez gain edonork parte
hartu ahalko du, etabestelako gal-
derak etakezkak argitzeko aukera
ere eskainiko dute.

Tigre eltxoaren
aurkako tranpak
jartzen aridira

TOLOSA /7 Tolosako Udaletik
adierazi dutenez, prebentzio
moduan eta Tigre eltxoaren
zaintza kanpainaren barruan,
arrautza tranpakjartzen ari dire-
la aste honetan. Tranpa horiek
Noruegako parkean eta San
Frantzisko pasealekuan jarriko
dituzte. Udaletik herritarrei es-
katu die jarritako tranpak zain-
du ditzatela.

LGTBIQ+ solasaldia
izango dabihar,
Txoko Morean

AMASA-VILLABONA 7 Amasa-Vi-
llabonako Lurgatz Talde Femi-
nistak antolatuta, bihar, hilaren
10ean, LGTBIQ+ gaia jorratuko
dute. Izan ere, azaldu dutenez,
Villabonako Txoko Morean egin
dute hitzordua, 18:00etan hasi-
ta, eta gaiaren inguruko solasal-
diaizango dute. Lurgatz taldeak
herritar guztiak animatu dituzte
bertan hitza hartzera.

‘Suak harrotuz’
ibilbide antzeztua

Erredakzioalrura

Solstizioa, ohiturak eta emaku-
meen lana balorean jartzeko
Suak harrotuz ibilbide antzez-
tua egingo dute bihar, 17:00etan
hasita, Irurako Ibaigain paseale-
kuan. 45 minutu irauten du ibil-
bideak, eta hiru txandatan egin-
go dute. Ibilbidearekin, udako

solstizioak garai hauen ospaki-
zunean duen lekuaz baliatuz, jai
hauen jatorrira joan nahi dute
eta sasoian sasoiko naturaren
egoeraren isla diren erritu zaha-
rrak berreskuratu. Gainera, bere
gorputzarekin eta naturarekin
konexio handia zuen emakume-
aren irudia, sorginena indartu
nahi dute.

Eskelak orain merkeago!

TXIKIA (82mm X 63,5mm): 110 € ® Harpidedunentzat 55 €

HANDIA (124mm X 63,5mm): 160 € ® Harpidedunentzat 80 €

ESKERTZA (38m|nx 63,5;1“11): 60 € * Harpidedunentzat 30€

ESKELAK e« ataria@ataria.eus * Tel.: 943-65 56 95
Astelehenetik asteazkenera 18:30ak arte hartzen ditugu * Ostegunetan 11:00ak arte hartzen ditugu

bez barne

Indarkeria matxistaren
aurkako protokoloa abian

JonMiranda

Anoetako Udalak, Matraka talde
feministak eta herriko hainbat
eragilek iragarri dute aurtengo
herriko festetan indarkeria ma-
txista prebenitzeko eta honi aurre
egiteko protokoloa jarriko dutela
martxan. «Jai giroan eraso ma-
txistak eragozteko tresnak mar-
txan jartzea ezinbestekoa da»,
ohartarazi du Saioa Tolosa Ber-
dintasun zinegotziak.
Protokoloaren bultzatzaileek
esan dute jai giroa eta alkohola ez
direla aitzakia eraso matxistak

justifikatzeko eta azpimarratu
dutejai gune seguruak sortzea de-
non ardura dela. Harago jo du
Ane Urkola Matraka talde femi-
nistako kideak: «Denon ardurada
eraso matxistei aurre egitea, bai-
na bereziki, gizonei egiten dizue-
gu dei. Gizonen ardurada gu ez
erasotzea eta jai guneetan eran-
tzukizunez jokatu eta jarrera ma-
txistak moztea».

INFORMAZIOA ESKURA

Egun hauetan kaleetan kartelak
eta pankartak jarriko dituzte eta
txosnetan eta tabernetan eskuo-

rriak banatu, erasoren bat gerta-
tuz gero zer egin behar den azal-
duz. Eraberean Tolosak jakinara-
zi du herriko festetan pertsona
batzuk besoko morea eramango
dutela. «Erasoren bat ikusi edo ja-
san izanez gero, pertsona horien-
gana gerturatu ahal izango da,
edo bestela txosnagunean ari di-
renengana. Festek irauten duten
bitartean Anoetako erasoen autr-
kako batzorde bategongo da mar-
txan eta eguneko 24 ordutan piz-
tuta egongo den telefono bat ere
erabiliko dute. «Salaketaren bat
egin nahi izanez gero, edo zerbait

Protokoloa aurkezteko agerraldia egin zuten asteartean herriko plazan. J. M.

jakinarazi nahiizanezgero, 688 61
2100 telefonoan jakinarazi ahal
izango du jendeak».

Bi urteko etenaldiaren ondo-
ren, emakumeek herriko festez
aske gozatu nahi dutela azpima-
rratu dute talde feministako kide-

=

ek, «ez kezkaz eta beldurrez». Jai
gunea espazio segurua izatea exi-
jitu dute. «Ez jaietan, ez inon, in-
darkeria matxistarik ez dugu
onartuko eta erasoen aurrean au-
todefentsa feministarako deia lu-
zatzen dugu».

Herriko

eragileek prest
dute festetako
egitaraua

Asteburu honetan zabalik izango da
Anoetako txosnagunea eta

ekitaldiz beteriko egitaraua prestatu
dute datorren asteazkenetik aurrera

LM

Herriko festetarako euren ekar-
pena egiteko mahai batean bildu
dira Anoetako Gazte Asanblada,
Sortu, EH Bildu, Ernai, Gazte Ko-
ordinadora Sozialista, Sare, Gure
Esku eta Matraka talde feminista.
Aurten, bi urteko etenaren ondo-
ren, balio batzuen bueltan ardaz-
tutako egitaraua prestatu dute,
aldarrikapen eta konpromisoz
osatutakoa.

«Nabari da bi urteko etenaren
ondoren, ohitura batzuk galduta
dauzkagula. Dena den, antolake-
tan hasi bezain pronto konturatu
gara berehala hartu diogula mar-
txa eta aurreko urte guztietan
egindako ibilbidea ez dela alferri-
kakoa izan. Oinarri sendoa dugu
Anoetan. Eragile ezberdinetan
dabilen jendearen parte hartzea
benetan eskertzekoa da», esan du
Iratxe Olanok eragileen izenean.

Herriko eragileek parte hartzen
dute udalak sustatzen duen festa
batzordean, eta beraz, ezaguna
dute jai egitarau ofiziala. Antola-
tzen dituzten ekintzekin, egita-
rau hori osatu eta aberastu egin
nahi dutela esan du Ane Urkolak.
«Saiatzen gara proposatutako
ekitaldietan genero edo hizkun-
tzarekin lotutako irizpideak ezar-
tzen, nahiz eta bizi garen jendar-
tean bizi garen eta ez den erraza
guk amestutako hori %100ean
betetzear. Aurten, eta elikadura
burujabetzaren aldeko aldarria
praktikara ekarri eta lehenengo
urrats gisa, Basabe artisau gara-
gardoa dastatu ahal izango da
txosnagunean.

Plaza txikian txosna bat, plaza
handian beste bat, eta eraberritu
duten plazaren aldameneko gu-
nean karpa bat jarri dituzte eragi-
leek. Olanok, beste behin, lanera-
ko eta txandak egiteko jendeak

agertu duen prestutasuna azpi-
marratu du. Egunotan, lanean,
180lagunetik gora ariko dira.
Elkarren zaintzajarri dute erdi-
gunean ardurak banatzerako or-
duan. «Saiatu gara eginbeharrak
orekatzen, txanda ez oso luzeak
antolatzen, adin batetik aurrera-
ko jendea edo bestelako ardurak
dituztenak goizaldera arte ez la-
nean mantentzen. Ondo pasarazi
nahi dugu, baina guk ere ondo
pasaz. Elkar zainduz uste dugu
posible dela», aipatu du Olanok.
Ikusezinak diren beste lan askori
ere balioa eman nahi diotela gai-
neratu du Urkolak: «Herriko era-
gileen aldeko afaria osojendetsua
eta berezia izaten da. Gauean
afaldu dezagun, batzuk arratsal-
de osoa eman behar dute letxuga
garbitzen edo hurrengo egunean
ontziak garbitzen. Lan horiek as-
kotan isilean pasatzen dira eta
ikusarazi nahi dugu beharrezkoa

direla gero ekitaldiak ondo atera
daitezen». 350 lagun inguru bil-
dukodira herrimugimenduen al-
deko afarian.

ESPAZIO ASKE ETA SEGURUA
Bi urteko etenaren ondoren, be-
launaldi berriak batuko dira he-
rriko festez gozatzera eta baita
antolaketara ere. Gaztetxean pare
bat belaunaldi sartu dira bi urteo-
tan, sekula txanda bat egin gabea
dutenak txosnan. «Haiek treba-
tzeko tailer txiki bat prestatu
dugu, oinarrizkoena jakin deza-
ten eta bakarrik sentitu ez daite-
zen. Bide hori ere, aurreko belau-
naldiez lagunduta egin dezaten».
Gazteei eta oro har herritar
guztieibegira prestatu dute eragi-
leek jai egitaraua eta ahalegin be-
rezia egin dute musika taldeak
aukeratzerako orduan aniztasu-
nabermatzen. «Estilo guztiak
kontuan hartzen saiatu gara», ai-

ERAGILEEN EGITARAUA

19:30. Preso, iheslarietadeporta-
tuen aldeko brindisa.
00:30. Alarmamorea. Herriko DJak.

Ekainak 16, osteguna
19:00. Rukula.

21:00..Herrimugimenduen aldeko
afaria.

Ekainak 17, ostirala

19:00.Kaxajolasa.
01:00. Stepi Selektah.

Ekainak 18, larunbata

Negrita. Gazteen kalejira Txutifresh
Bizi Sound Systemarekin.
23:30.Gazteendantza.

02:00. Hofe eta SenoraDJ.

patu dute. Antolatutako kontzer-
tuak karpako oholtzan izango
dira.

Olano eta Urkola Matraka talde
feministako kideak dira, eta azpi-
marratu dute, eragileek kudea-
tzen duten gunea, eraso matxis-
tarik gabeko gune segurua izate-
ko bermeak jarriko dituztela. «Ez
dugu eraso matxista, homofobo,
lesbofobo, transfobo edo arrazis-
tarik onartuko».

Asteburu honetan abiatuko da
jai egitarau ofiziala Anoetan.
Anitz dantza taldeak emanaldia
eskainiko du ostiralean eta Kua-
drillen eguna izango da larunba-
tean. Igandean, berriz, bertso
saioa, eta ondoren, musika, ber-
tso eta dantza emanaldia egingo
dute. Asteburu honetarako eragi-
leek ekitaldi berezirik antolatu ez
arren, txosnagunea zabalik izan-
go daeta bertara azaltzeko gonbi-
dapena egin dute antolatzaileek.

OLATZ ETXEBERRIA MENDIZABAL

HISTORIALARIA

Doktoretesiahartu etamoldaketabatzuk
egin ostean ‘Magia contralaenfermedadenla
Castillatardomedieval' izeneko liburuaidatzi
du, orain gutxi, historialariberastegiarrak;
tartean, garaibateko errezetak aztertu ditu

AsierImaz/ Irati Saizar Artola

Magia contra la enfermedad en
la Castilla tardomedieval izene-
ko liburua idatzi du Olatz Etxe-
berria Mendizabal (Berastegi,
1989) historialariak. Erdi Aro
amaieran gaixotasunen aurka
erabiltzen ziren praktikak azter-
tu ditu eta liburu batean jaso
ditu, bai teologoen pentsamol-
deak eta baita medikuenak ere.
Tesibatetik dator liburua?
Duela lau urte EHUn defendatu
nuen doktore tesiaren moldaketa
bat da. Atal batzuk laburtu eta be-
rridatzi ditut, eta liburu baten for-
ma eman diot eskuragarri egon
dadin interesa duenarentzat.
Zeikasketen ondoren etorri
zentesia?

Historiaikasi nuen eta Erdi Aroan
espezializatu nintzen. Orain,
atzerabegirajarrita konturatu
naiz historia ikasten hasi nintze-
la, espresuki, gai honekiko interes
handia nuelako. Historian zehar
gizakiak bere eguneroko arazoak
eta betebeharrak konpontzeko
erabili dituen praktikekiko eta si-
nesmen magiko eta superstizioe-
kiko interes handia nuen.
ArgizenuenZzer nahizenuen.
Irakasle batek egun bateko saio
bat eman zigun, gutxi gorabehera
gai honetaz aritu zen eta ikusi
nuen bazegoela zer ikertua. Beka
bat eskatu nuen, eman zidaten
eta hor hasi zen guztia.
Liburuarenizenburuan ma-
giaaipatzen duzu.

Magia hitza oso orokorra da, esa-
nahi asko ditu, eta horregatik,
ikerlariontzat oso erabilgarria da.
Historian zehar erabili izan diren
era askotako praktikak barne har-
tzeko erabiltzen da hitz hori. Bai-
na, kasu honetan, sendatzeko
helburuz erabilitako praktika ho-
rietan zentratu naiz.

Eremu etagaraizehatzean.
Erdi Aroaren amaieran, XV. eta
XVI. mendeetan, Gaztelako Ko-
roak garai horretan ia penintsula
osoa hartzen zuen, eta horko itu-
rriak ikertu ditut.

Zergatik garai hori?

Ikertzen hasi ahala, ikusi nuen
garai horretan aldaketa nabar-
men bat gertatzen dela teologia-
ren aldetik, elizako autoritateen
aldetik. Lehendik ere kezka bal-

«Teologiarenbarruan
obsesioazegoen
deabruaren
ekintzekiko; zegoen
bekaturik okerrena zen

din bazuten praktika hauekiko,
momentu horretan kezka hori
areagotu egin zen, eta teologoak
liburuak idazten hasi ziren,
praktika horiek kondenatzeko.
Liburuan zer aztertzen duzu?
Testuinguruan jartzen dut gaia.
Garai horretan, arrazoi asko tarte-
ko eman zen eraldaketa hori, bai-
na kontuan hartzekoa da elizaren
erreforma. XIII. mendetik eliza
bere instituzioa erreformatu
nahian hasi zen, baina ez aldake-

N
LA
E
TAF

it
:
['|E

ta instituzionala bakarrik, baita
aldaketa morala edo espirituala
ere. Fededunen erlijioa bizitzeko
modua aldatu nahi izan zuen; or-
duraarte, esaterako, gaixo zegoen
norbaitek nomina deitzen zi-
tzaien pergamino zati batzuetan
orazioak edo gurutze bat edo for-
mula magikoren batidazten zuen
eta lepoan zintzilik eramaten
zuen hari batekin. Baina teologo-
ek zioten ezin zela gaixo zeunde-
nean horrelako gauza bat jarri eta
horijarri duzulako jainkoak la-
gunduko dizula pentsatu, egin
behar zena zen eguneroko bizi-
tzan zure fedea elikatu eta jainko-
arekiko erlazioa hobetu, egunero
errezatuz, jainkoari laguntza es-
katuz, ez bakarrik ezbehar baten
aurrean. Pietate forma berri bat
bultzatzen hasi ziren teologoak.
Zefaktoregehiago zeuden?
Teologiaren barruan obsesio bat
ere bazegoen deabruaren ekin-
tzekiko. Beraiek esaten zutenez,
praktika batek ez bazuen senda-
tzen erabilitako osagaien bertute
naturalengatik edo ezta jainkoa-
ren laguntzagatik ere, besterik
adierazi ezean, deabruagatik sen-

LAGIA CONTRA
ENFERMEDAD

N LA CASTILLA
IDOMEDIEVAL

datuko zela, beraz, deabru ekin-
tza bezala ulertzen zen. Eta dea-
bru ekintza bat zen egin zeneza-
keen bekaturik okerrena.
Erreferentzibezala, teologoen
liburuaksoilik daude?

Eliz gizonek edo apezpikuek ida-
tzitako liburuak daude, eta hauek
beti debekatzeko intentzio bate-
kin idazten dute. Baina beste al-
dean, medikuen liburuak eta me-
dikuen errezeta liburuak daude.
Horietan ikusi dut praktika ho-
riek ez direla kondenatzen, baizik
etagomendatu egiten direla.
Beraz, batetik teologoak dau-
deetabestetik 'magia’ prakti-
Kkatzen duten herritarrak.

Guk tradizionalki horrelako ekin-
tzak jende xehearekin lotu izan
ditugu, izan ere, teologoek beti
analfabetoei buruz hitz egiten
dute, baina orokortasunean iker-
tzen hasita, historialariek geroz
eta argiago dute gizarte osoan he-
datutako praktikak zirela. Azken
batean, hor zegoen mentalitate
hori, eta beharra zegoenean,
mundu guztiak erabiltzen zituen
horrelako praktikak. Ikusi da, bai-
taere, eliz gizonak beraiek ere ez

zirela ados jartzen; batzuk prakti-
ka batzuk defendatzen zituzten
eta beste batzuek ez. Ez zen beraz
ezjakinen kontu bat, medikuek
ere erabiltzen zituzten.

Zer gehiagojaso duzulibu-
ruan?

Konparaketa bat egin dut. Libu-
ruak bi zati nagusi ditu. Batean,
praktika hauekiko teologoen
ikuspuntua ikertu dut, eta beste-
tik, bigarren zatian, medikuen
ikuspuntua ikertu dut eta medi-
kuen errezeta liburuetan aipa-
tzen diren praktiken ezaugarri
nagusiak atera ditut. Prozesu hori
politaizan da.

Errezetak banan bana hartu
eta aletu egin ditut: ze osagai zi-
tuzten, osagaiek osagarri magi-
koa ote zuen edo sinbolikoa...
Praktikoki, politenaizan daikus-
tea denek zutela komunean gau-
za bat: sinbolismoari ematen zi-
tzaion garrantzia. Hau da, men-
talitate magiko bat zegoela.
Adibidez, osagaiak aukeratzera-
koan, askotan, osagai horiek osa-
garri sinbolikoa zuten. Adibide
zehatzago bat jartzearren, ikus-
men arazo bat konpontzeko edo
begizkoaren kontra, hegazti ha-
rrapakarien begiak gomenda-
tzen zituzten askotan, kontside-
ratzen zelako hegazti harrapaka-
riek ikusmen ona dutenez,
lagundu egingo zietela ikusme-
narekin lotutako gaixotasuna
sendatzen. Medikuntzak mo-
mentu horretan arrazoiketa ez-
berdinak zituen. Gaur egundik
begiratuta arraroa egiten zaigu,
baina orduko mediku teoria me-
dikuntza eskolastikoa zen.
Etazer damedikuntzaesko-
lastikoa?

Hiru arrazoiketetan oinarritzen
zen. Bat arrazoia da, adibidez,
belar bat badakigu baliogarria
dela gaixotasun batentzat. Bes-
tea, esperientzia, hau da, norbai-
ti honek noizbait sendatu badio,
nahiz eta oso arraroa izan, sen-
datu badu balio du. Hor, prakti-
ka magiko asko sartzen dira. Hi-
rugarrena eta azkena autoritate-
ena da. Antzinateko mediku
batek zitatu bazuen praktika
hori, baliogarria zen, autoritate
bat zelako. Hiru arrazoiketa ho-
rien bidez kokatzen ziren prakti-
ka magiko asko.
Liburuaidatzita, zure hasiera-
Kkojakin-minaase duzu?
Momentuz bai. Orain atsedena
behar dut. Tesia egiten bost urte
pasa nituen eta liburua molda-
tzen poliki-poliki aritu naiz. Izan
ere, tesia amaitu eta gero gogorra
eginzitzaidan berriro gaiari heldu
eta liburuarekin hastea, berriro
tesia hartu, irakurri eta lanean
hastea. Orain gustura nago emai-
tzarekin.

Baserritar jantziak izango dira protagonista

Irati Saizar Artola Berastegi

Euskal Jai eguna ospatuko dute
larunbatean Berastegin. Egun
osoko egitaraua prestatu dute
eta ez da faltako trikiti doinu
Zein erromeriarik.

Urepele kultur taldea ardura-
tzen da guztia antolatzeaz, uda-
laren laguntzarekin. Aurten, az-
ken bi urteak ospatu gabe pasa
eta gero, seigarren Euskal Jaia
egingo dute. 2015ean antolatu
zuten lehen aldiz, Ane Salbarre-
di kultur taldeko kideak azaldu
duenez: «Hilabetero ekitaldiren

bat antolatzen saiatzen gara, eta
2015 hartan, ekaina hutsik gera-
tu zitzaigunez, Euskal Jaia ospa-
tzea erabaki genuen». Beste he-
rrietatik ideiak hartu eta egun
guztiko festa antolatu zuten, eta
izandako arrakasta ikusita, urte-
ro hutsik egin gabe antolatzen
dutela kontatu du.

Goizean emango diete hasiera
egunari. 11:00etan herria giro-
tzera aterako dira herriko trikiti-
lari eta txistulariak. «<Diana mo-
duko bat izango da, eta horrela
herritarrei festa eguna dugula
gogoraraziko diegu». 11:30ean

VI. Pintxo lehiaketa herrikoia
egingo dute.

Lehen ediziotik mantendu
dute lehiaketa eta egiten dituz-
ten pintxoak ondoren dastaketa-
rako baliatzen dituzte. Taldeka
hartuko dute parte, gehienez lau
pertsonako taldeetan, eta talde
bakoitzak hiru pintxo aurkeztu
beharko ditu 12:30erako epaima-
haiarentzat eta gutxienez hamar
pintxo dastaketarako, 13:00ak
baino lehen. «Pintxo beroak egi-
ten dituztenek, dastaketarako
beranduago aurkezteko aukera
izango dute, eta horrela epaima-

haiak denbora izango du dastatu
eta puntuazioa emateko». Dasta-
ketarekin batera sari banaketa
egingo dute eta une hori aprobe-
txatuko dute, baita ere, V. Mi-
kroipuin lehiaketako sariak
emateko. Salbarredik gogorarazi
du pintxoak momentuan egin
beharko direla eta etxetik ezingo
dela prestatutako jakirik era-
man.

Eguerdian herri bazkaria egin-
go dute, norberak etxetik era-
manda. Antolakuntzak ogia, eda-
ria, kafea eta kopa jarriko ditu.

Jolasak egingo dituzte ondo-

ren taldeka: «Bazkal ostean umo-
reaere gehiago izaten da etajola-
sak egiteko aprobetxatzen dugu;
aulki jokoa, zintza jolasa eta ho-
rrelakoak izaten ditugu».

Eta behin jolastuta, erromeria
izango dute Sara Iriarte eta Ane
Etxezarreta trikitilarien eskutik.
Euskal Jai egun batean dantza-
rik egin gabe ezin dela geratu az-
pimarratu du Salbarredik eta ho-
rrekin batera herritarrei baserri-
tar jantziekin parte hartzeko
deia egin die. Iluntzean luncha
izango da Urepele elkartean jaia
biribiltzeko.

Berastegiko
festetarako
hainbat
lehiaketa
abiatu dituzte

I.S. A.Berasteg;

XIV. Leiho, balkoi eta terraza
lehiaketa, XIII. Lorategi lehiake-
ta eta IX. Kartel lehiaketa antola-
tu ditu Berastegiko Udalak.
Lehiaketaren batean izena eman
nahi duenak ekainaren 30a bai-
no lehen egin beharko du.

Kartel lehiaketaren kasuan
ere, ekainaren 30a baino lehen
gutun-azal batean aurkeztu be-
harko dalana eta beste gutun
azal batean egilearen datuak ja-
rri beharko dira. Diseinu librea
izango da: digitala izan daiteke,
marrazki bat edota collagea.
Azalaren neurria A4 orriaren er-
dia izan beharko du, horizontal-
ki jarrita. Eta honako testuak
azaldu beharko dira, hizki larriz
edo xehez: batetik, Berastegiko
Salontzoak 2022, eta bestetik
Abuztuak 5,6,7,9 eta 10. Irabazle
suertatzen den diseinua aurten-
go festetako programaren eta
kartelaren azala izango da, eta
herri afarian ezagutaraziko da
zein izan den egilea.

Gainerako bi lehiaketetarako,
943 683 000 zenbakira deituta
edo udaletxeko harrera bulegora
joanda eman beharko da izena.
Leiho, balkoi, terraza eta lorate-
giak baloratzeko, uztaileko egun
batean batzordekideak eta lore-
zaintza teknikari bat etxez etxe
ibiliko dira puntuazioa jartzen.
Kontuan hartuko diren ezauga-
rriak kolorea, landareen anizta-
suna, konbinaketa, estetika eta
txukuntasuna izango dira.

Gazte Festak
ospatuko

dituzte

asteburuan

Bihar hasi eta igandera bitarte festa
nagusituko da Ibarran; bertso afarirako
tiketak Atari eta Zubiaurre tabernetan
eros daitezke eta gaur da azken eguna

I.S.A.lbarra

Ibarrako Gazte Asanbladak aste-
buru honetarako prestatu ditu
Gazte Festak. Bihar hasi etaigan-
dera bitarte, hiru egunez murgil-
duko dira festan. Iaz, pandemia-
gatik, Gazte Asteburua antolatu
zuten, eta duela bi urte ez zuten
ospatzeko aukerarik izan; aur-
ten, urteroko festak berreskura-
tuko dituzte.

Bihar arratsaldean lehertuko
da suziria, herriko plazan, eta pi-
lota partida eta sagardo dastake-
taren ondoren, bertso afaria

izango dute. Afarirako tiketak
Atari eta Zubiaurre tabernetan
egongo dira salgai eta gaur izan-
godaazken egunatiketak eroste-
ko.

Larunbatean, berriz, Gazte
Festetako klasiko bati egingo
diote lekua. Goizean goiz, 3x3
txapelketa jokatuko da Emeterio
Arreseko futbol zelaian. Parte
hartzeko izena eman beharko da
aurrez, eta kasu honetan Atari
eta Goxobin jarri dituzten ze-
rrendetan apuntatu beharko da.
3x3 txapelketarako izen ematea
ere gaur amaituko da.

laz, Gazte Asteburuarenbarruan, 3x3 txapelketa antolatu zuten. £. MAIZ

EGITARAUA

16:59. Txupinazoaplazan.

Jarraian. Pilota partidak kiroldegian.
Perurena-Goikoetxea vs Altuna-
Caminos eta Aitor Altuna-Sudupe
vs Txapei-Oier Alonso.

19:31. Sagardo dastaketa, plazako
frontoian etaBonbereneatxaranga.
21:31.Bertso afariaplazan.Bertso-

lariak: Ane Zubia, Maide Garmendia,
IgauriLopetegieta Aimar Sorazu.
23:31.Kontzertuak, plazan: lluntze-
an Ska, Herenegun, Erruki Errome-
ria. Gaztetxean, DJNaza.

09:59. 3x3 txapelketa, Emeterio
Arreseko futbol zelaian.

17:31. Alurr dantzataldea, plazan.
18:31. Tortilla eta txokolatea plazan.
19:31. Manitu taldearen kontzertua,
plazan.

21:31.Barrikoteaeta 3. DBHko ikas-
leenbokatasalmenta.

22:59. Kontzertuak plazan: Rodeo,
MC Onak etaMugi Panderoa erro-
meria.

01:31.DJ Trebi, gaztetxean.

08:59. Gosariaplazaneta T3T-ko

korrikalariak animatzera.

16:59. JulenMagoa, plazan.

18:31. MalenPeres de Arenazaren
kontzertu akustikoa etamerienda,
gaztetxean.

Igoeralortzeko
nalerdia
jokatuko du
Laskorainek,
etzi, Usabalen

Erredakzioa Tolosa

Gizonezkoen areto futboleko
Laskorain taldeak bigarren bu-
katu du Hirugarren Mailako liga,
etalarunbat honetan igoera fase-
aren finalerdia jokatuko du, hi-
rugarren geratu den Antiguoko
taldearen aurka. Partida Tolosa-
ko Usabal kiroldegian izango da,
17:00etatik aurrera. Partida ira-
bazten duenak finalera sailkatu-
ko da. Beste finalerdia Afantxo
lehen sailkatua eta Eskoriatza
laugarren sailkatuaren artekoa
izango da. Bigarren B mailara
talde bakarra igoko da, finalaira-
bazten duena.

Laskorain taldetik zaleei deial-
dia egin diete larunbatean Usa-
bal kiroldegira joan eta taldea
animatzera. Bigarren B maila be-
rreskuratzeko lehen pausoa egi-
teko laguntza eskatu diete.

Bederatzi
dominaeta
Tolosa CF-ko
errekorra,
Euskadikoan

Erredakzioa Tolosa

Urrezko domina bat, zilarrezko
lau eta brontzezko beste lau lortu
dituzte Tolosa CF-ko atletek as-
teburuan jokatutako Euskadiko
Absolutu Txapelketan. Dominez
gain, Joseba Larrauri irurarrak
klubeko errekorra ezarri du 200
metroetan, 21,44 markarekin.
Urrea Julen Martinek lortu du
110 metro hesietan, 14,76rekin,
marka pertsonala eginez. Joseba
Larraurik zilarrezko bi lortu ditu,
100 metroetan (10,79) eta 200
metroetan (21,44). Maria Felisa
Okomok zilarrezkoa ere jaurtike-
tan 12,53 metrorekin, eta lauga-
rren zilarra Ane Martinentzat
izan da, 1.500 metroetan marka
pertsonala eginez 4.41ekin. Nora
Ituartek bi brontze lortu ditu,
100 metrotan 12,14rekin bere
marka onduaz eta 200 metrotan
25,13rekin. Ainhoa Muruak 400
hesietan 1.05,60ko markarekin
izan da hirugarren, eta postu
bera egin du Izaro Perurenak
1.500 metroetan 4,46rekin.

Tolosa CF-ko
gimnastak fin aritu
dira Euskadikoan

TOLOSA 7 Igandean Tolosa CF-
ko gimnastika taldeak denboral-
dia amaitu zuen Durangon egin
zen kadete mailako Euskadiko
Txapelketan. Gogotsu hartu zu-
ten txapelketa, eta askorentzat
beren lehen Euskadiko Txapel-
ketaizan arren, urduritasuna
alde batera utziz, tapizean bi-
kain defendatu zuten urte guz-
tian egindako lana. Amaiera pa-
regabea lau taldeentzat, AetaB
mailako urrea eta zilarra Tolosa-
ra ekarri zituztelarik. A mailan,
Tolosa txapeldun eta Ordizia
txapeldunorde, eta B mailan To-
losa H garaile eta Tolosa S biga-
rren.

Bahnen-Tournee
proban hirugarren
izan da Larrarte

TOLOSA /7 Eukene Larrarte txi-
rrindulari tolosarrak Bahnen-
Tournee pistako proban parte
hartu du Espainiako selekzioa-
rekin, asteburuan, Munduko
Txapelketara begira puntuak
lortzeko helburuarekin. Om-
nium proban parte hartu du La-
rrartek, eta laugarren postuan
geratu zela adierazi bazen ere,
sailkapena berrikusi eta azkene-
an hirugarren amaitu du.

Tolosak aurrera egin
du Herriartekoan,
eskuzko modalitatean

PILOTA ~ Herriarteko Pilota Txa-
pelketan Tolosa eta Amezketa
ari ziren eskuzko modalitatean
lehian, final-laurdenetan, eta
Tolosak aurrera egin du, Azkoi-
tiari 4-2 irabazita. Amezketa, be-
rriz, txapelketatik kanpo geratu
da, Oiartzunen aurka 6-0 galdu
ondoren. Tolosak finalerdia Az-
peitiaren aurka jokatuko du, eta
joaneko partidak Tolosako Beo-
tibar frontoian izango dira, la-
runbatean, 18:00etan hasita.

Tolosaldea
traineruaren
aurkezpena, etzi

TOLOSA 7 TAK klubak aurtengo
Tolosaldea trainerua aurkeztu-
ko du etzi, ekainak 11, Tolosako
Trianguloa plazan. 12.30ean ha-
siko da ekitaldia. Iaz mailaz igo
ondoren, aurten arraunaren
maila gorenean lehiatuko da To-
losaldea trainerua, Euskotren
Ligan.

Norabide aldaketaren
ondorioz T3T mendi
maratoia azkartukoda

Gizonezkoetan Robert Pkemboi eta Matthew Kiptanui
kenyarrek parte hartuko dute mendi lasterketan, eta
faborito nagusi bihurtu dira garaipena lortzeko

Imanol GarciaLanda Tolosa

Igande honetan egingo da VII.
Tolosaldeko 3 Tontorrak mendi
maratoi lasterketa, eta horrekin
batera, Tolosaldeko 2 Tontorrak
proba. Aurtengo berritasun na-
gusia bi mendi lasterketen nora-
bide aldaketa izango da. Orain
arte T3T lasterketan Hernio, Uz-
turre eta Erroizpe igotzen ziren,
eta aurtengoan Erroizpe, Uztu-
rre eta Hernio izango da hurren-
kera. T2T proban ere aldatu
dute, eta lehenengo Erroizpe igo
eta ondoren Uzturretik pasa be-
harko dute. Norabide aldaketa-
rekin lasterkariek probak azka-
rrago amaituko dituztela uste
dute antolatzaileek.

Ifiaki Insausti antolakuntzako
kideak zehaztu duenez, aurten-
gorako berrikuntza bat egin nahi
zuten eta norabide aldaketa egi-
tea pentsatu zuten. Egitasmoa-
rekin aurrera egiteko Tolosako
Udala eta babesleak eskertu ditu
etalaguntzen ariko diren 200 bo-
luntarioen lana nabarmendu du:
«Horiek gabe ez zen posible izan-
go hau dena aurrera eramatea».
Olatz Peon Tolosako alkateak
mendi lasterketaren aurkezpe-
nean azaldu duenez, «Tolosa eta
eskualdea osotasunean mendi-
zaletasunarekin erabat lotutako
bailara gara eta hori islatzen da
egiten diren egitasmoetan».

Tolosako Trianguloa plazan
izango dute hasiera eta helmuga
bi probek. 09:00etan hasiko da
T3T eta 350 partaide izango ditu.
Ordu erdi beranduago aterako
dira T2Tko parte hartzaileak,
450 guztira. Azken honetan par-
taideen %25 izango da emaku-
mezkoa. «Guretzako datu esan-
guratsua eta pozgarria da», esan
du Insaustik. Dortsalak larunbat
arratsaldean hasiko dira bana-
tzen kultur etxean, eta igande
goizean jarraituko dute.

PARTEHARTZAILEKENYARRAK

T3T proban Robert Pkemboi eta
Matthew Kiptanui kenyarrek
parte hartuko dute. Skyrunners

Kenya proiektuaren bidez daude
Euskal Herrian, eta proiektu ho-
rren gakoa Europako eta mun-
duko beste leku batzuetako
mendi lasterketetan lehiatu ahal
izatea da. Zegama-Aizkorri men-
di maratoian parte hartu berri
dute, bosgarren eta bederatziga-
rren izan ziren, eta horrek zere-
sana eman du mendi lasterketa-
ren munduan. Hain justu, igan-
dean faboritoak izango dira
proba irabazteko. Bi lasterkariak
aurkezpeneanizan diraeta T3Tn
parte hartzeagatik «oso konten-
tu» daudela esan dute. Probaren
aurreko bi asteak hemen igaro-
tzen ari dira eta «lagun asko» egi-
ten ari direla diote. Igandean ira-
bazteko asmoz aterako dira.
Antolakuntzakoek elkartasun
zozketa antolatu dute, Pkemboi
eta Kiptanui bizi diren eskola eta
kirol azpiegiturei laguntzeko.
Euro baten truke jarriko dira sal-
gai txartelak, eta besteak beste,
hainbat kirolari ezagunek eman-
dako materiala zozkatuko da.
Aitziber Ibarbia zizurkildarra
ere aurkezpenean izan da. Azke-
naldian mendi lasterketa gutxi
batzuetan parte hartzen ari da,
etaT3T horietako bat dela zehaz-
tu du: «Oso lasterketa berezia da
niretzako, eta 0so sentimendu
bereziak sortzen dizkit». Bestal-
de, norabide aldaketarekin anto-
lakuntzak «bete-betean» asmatu
duela esan du: «Ibilbide azkarra-

Ibarbia, Insausti, Peon, Pkemboi eta Kiptanui, probaren aurkezpenean. |GL.

),

goa geratuko da, eta nire gustu-
rako politagoa».

Ibarbiaz gain, T3T proban fa-
boritoen zerrendan Nerea Amili-
bia zizurkildarra, Mayi Mujika
eta Uxue Irigoien daude. Gizo-
nezkoetan, bi kenyarrez gain,
Hassan Ait Chaou eta Ugaitz Ar-
tola billabonatarrak, Ifiaki Olano
altzotarra, Goar Lopetegi ibarta-
rra, Ismail Razga, Imanol Gofii
eta Jaime Romo daude zerren-
dan. T2T proban Oier Ariznaba-
rreta eta Onditz Iturbe izango
dira faboritoak eta markak hau-
tsi nahi dituzte. Eskualdetik, Jo-
kin Azkue tolosarra gizonezkoe-
tan, eta Oihana Zubillaga anoe-
tarra eta Laiane Arrospide eta
Ane Iturria tolosarrak emaku-
mezkoetan lehen postuetan ego-
teko hautagaiak dira.

BAZKARIKO /
Tiketak ekainak 13 arte

Arralzai"e“, entrenamendu orduetan
Kazetarian, goizez
Apatxen, ohiko ordutegian -

¥ Haurren menua 15€
Helduen menua 25€

Argitaratzailea:

Tolosaldeko Komunikazio Taldea SM

Lege Gordailua: SS-1323-2013
Koordinatzailea: Rebeka Calvo Gonzalez
Kudeatzailea: Iban Urdapilleta Alkizalete
Egoitza: San Esteban, 20, Tolosa.
Telefonoa: 9436556 95.

E-posta: ataria@ataria.eus

Publizitatea: 661678 818. publi@ataria.eus

Tolosa: 637 410 082. tolosa@ataria.eus
Villabona-Aiztondo: 687 410 022.
vilabona-aiztondo@ataria.eus

Anoetaldea: 637 410022,
anoetaldea@ataria.eus

Ibarraldea: 687 410 118.ibarraldea@ataria.eus
Alegialdea: 687 410 034.
adlegialdea@ataria.eus

Kirolak: 673 06 1132. kirolak@ataria.eus
Bezero arretazerbitzua: 9433043 46

Gipuzkoako
Foru Aldundia

Ataria.eus

galtzaundi  [xoldrve

ATARIAIRRATIA
107.6rm

ko Atariadiruz| dutenerakundeak:

Udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta, Asteasu, Baliarrain,
Belauntza, Berastegi, Berrobi, Bidania-Goiatz, Elduain, Gaztelu,Hernialde, Ibarra, lkaztegieta,
Irura, Larraul, Leaburu-Txarama, Lizartza, Orendain, Orexa, Tolosa, Amasa-Vilabona eta Zizurkil

Tolosaldeko Komunikazio Taldea SMko kideak:

Tolosaldeko

berri Q Ao % gizarte
IO eragileak

Bakarrik ezdaudela
sentiarazteko

Alzheimerrak eta beste dementziek duten eragina ikusarazi eta
sentsibilizatzeko murala margotu du Buru Bihotzez elkarteak

Gernikako Arbolan margotu duten mural berria. ATARIA

Erredakzioa Tolosa

Buru Bihotzez elkarteak murala
margotu du Gernikako Arbolan.
Alzheimerrak eta beste demen-
tziek gizartean duten eragina
ikusarazi eta herritarrak sentsi-
bilizatu eta kontzientziatu nahi
dituzte ekintza honen bitartez.

Dementziaren bat duten per-
tsonen kopurua gorantz doala
nabarmendu dute elkartetik.
Munduan 55 milioi inguru dira
(65 urtetik gorako emakumeen
%8,1 eta gizonen %5,4), eta 2030
urterako 78 milioi izango direla
eta 2050 urterako 139 milioi iza-
tea aurreikusten da.

Elkartetik diote dementziak
milioika pertsonei euren oroitza-

i

penak, independentzia eta duin-
tasuna lapurtzen diela, «eta gai-
xoen ingurukoei maite ditugun
pertsonak kentzen dizkigu». Ho-
rregatik, esan dute beharrezkoa
dela dementzia duten pertsonek
behar duten arretaindartzea, eta
eraberean, arreta eskaintzen du-
tenei babesa ematea.

40.000 pertsonak dute de-
mentziaren bat Euskal Herrian,
horietatik 12.000 Gipuzkoan, eta
horiek zaintzen 38.000 pertsona
ari dira. Tolosaldeari dagokio-
nez, 700 familia baino gehiago
dira egoera horretan daudenak.

Margotu duten muralarekin
herritarrak sentsibilizatu nahi
dituzte gaiaren inguruan, gaixo-
tasunaren existentzia normali-

zatu nahi dute eta sortzen diren
aurreiritziak ezabatu, gizarte in-
klusiboagoa lortzeko. Gainera,
gaitza pairatzen duten gaixo eta
senideak bakarrik ez daudela
sentiaraztea nahi dute, elkartera
gerturatzeko gonbidatuz.

Hala, gogoratu dute, Tolosako
Udalaren laguntzarekin, elkarte-
ak urteak daramatzala gaixoek
eta beren senideek dituzten be-
harrei erantzuteko ekimen ez-
berdinak antolatzen; «elkarteko
kideak hamabost egunez behin
elkartzen dira, arreta psikologi-
koa eskaintzen dugu edota sus-
tapen kognitibo tailerrak egiten
ditugu familiei laguntzeko as-
moz, eta horiek indartzea da as-
moa familia gehiago batu ahalax.

Amasa-Villabona. Atzerritartasun
tramiteeiburuzko informazio saioa,
Subijana etxean, 18:00etan. |lzen-
ematea: 646 057 080.
Amasa-Villabona. Ongarritailerra.
Ongarriegokibat egiteko zein onga-
rri erabili etazeinmodutan aplikatu
behar den erakutsiko dute.Baratze
parkean,18:00etan.
Amasa-Villabona. Santio JaiBa-
tzordearenbatzarirekia, 18:00etan
udaletxeko batzar aretoan.

Tolosa. Tolosako Gazte Topagunea:
Nabigazio segurua.17:00etan, topa-
gunean.

lkus-entzunezkoak

Tolosa. Un nuevo mundofilma, Lei-
dor aretoan, 20:30ean.

(‘%)ATARIAIRRATIA

09:00. Pasahitza. Asier Imazek
gidatutako magazina.

15:00. Entzuteko jaioak. Musika
saioa.

16:00. Zebrabidea. Arrosa sareko
irratien artean eginiko magazina.
20:00. Musikasi. Musika klasikoa,
Karmen Sanzekin.

3 28KANALA

08:00.1,2, 3hemendaMiru!
09:30. Gaurkoan Tolosaldetik
15:00.Elkarrizkettap

17:30. Gaurkoan Tolosaldetik
21:30. Gaurkoan Tolosaldetik
22:00. Pintxo-Pote (Julen Altzelai)

IBARRA. Egunekoa. Edurne Mujika
Martinez. Euskal Herria, 3.
943670915.

TOLOSA. Gauekoa. Leire Andres
Morant. Zabalarretalorategiak, 1.
94367 3849.

#%, EGURALDIA

Y Gaur. Hobetzeko joerahar-
’ 'i‘.‘ tuko du eguraldiak. Goizean
oraindik hodei askoizango
daetatarteka eurilangar pixkabat
izango dugu. Eguerditik aurrera, or-
dea, erabat ateriegongo daetaos-
tarte zabalakirekiko dira, giro argia
izango dugularik arratsaldean. Ipar-
mendebaldeko haizeaibiliko daeta
tenperaturak koska bat egingo du
gora, 22-23 graduan joko duelarik

goia.
E dugu.Egunosoanzehar goi-
mailako hodeifinbatzuk iku-
siko ditugu, bainahauek ez diote tra-
barik egingo eguzkiarieta giro eguz-
kitsuanagusituko zaigu. Goizean
haizeak hego-ekialdetik joko du,
arratsaldean aldiziparraldetik. Ten-
peraturaigo egingo daeta26-28
graduan joko du goia eguneko erdiko
orduetan.

Bihar. Giro bikainaizango

ToLoSALDEKO ATARIAK ez du bere gain
hartzen egunkarian adierazitako
esanen etairitzien erantzukizunik.

HAINBAT LUR MUNDU'BAKARREAN!

UDAKO
ZOZKETA
BEREZIA

Saria:
EHZ
Festibalerako

3 eguneko
abonu bikoitza

Parte hartzeko epea: ekainaren 3tik 12ra




